
1 Cyflwyniad
1.1 Corff annibynnol yw’r Comisiwn Etholiadol a sefydlwyd gan Senedd y DU o dan Ddeddf Pleidiau Gwleidyddol, Etholiadau a Refferenda 2000 (PPERA).  Ein bwriad yw cynnal gonestrwydd ac ennyn hyder y cyhoedd ym mhroses ddemocrataidd y DU.  Rydym ni’n rheoleiddio cyllid plaid ac etholiad, ac yn gosod safonau er mwyn i etholiadau gael eu rhedeg yn dda. Mae ein cynllun corfforaethol newydd yn sefydlu ein cyfeiriad strategol dros y pum mlynedd nesaf o fis Ebrill 2007.  Caiff nodau ac amcanion y cynllun eu tanseilio gan ddwy brif flaenoriaeth - arddangos a gwella ein heffeithiolrwydd fel rheolydd cyllid plaid ag etholiad ac arwain y ffordd ar gyfer mwyfwy o safonau uchel mewn gweinyddiaeth etholiadol, gan gynnwys cofrestru etholiadol.  Ein hamcanion ar gyfer y cyfnod 2007-08 i 2011-12 yw:
Ein hamcanion ar gyfer y cyfnod 2007-08 hyd at 2011-12 yw:
· Gonestrwydd a thryloywder mewn cyllid plaid ag etholiad.
· Cofrestri etholiadol cywir a llawn, a gaiff eu cefnogi gan broses cofrestru etholiadol a gaiff ei rhedeg yn dda. 
· Etholiadau a refferenda a gaiff eu rhedeg yn dda ac sy’n cynhyrchu canlyniadau sy’n cael eu derbyn.
· Dealltwriaeth gyhoeddus o’r ffordd y mae ein democratiaeth yn gweithio. 
· Trefniadau ffiniol teg ar gyfer etholiadau. 

1.2 Fel rhan o’n cyfeiriad yn y dyfodol, byddwn yn parhau i gynhyrchu adroddiadau annibynnol, statudol ar weinyddu pob etholiad mawr yn y D.U.  Fe wnawn ni hefyd barhau i adolygu a chynnig sylwadau ar ddeddfwriaeth drafft, a nodi lle bydd newidiadau yn y gyfraith yn helpu i ddiogelu gwelliannau o ran cyflawni gweinyddiaeth etholiadol o ansawdd.
1.3 Cynhelir etholiadau Cynulliad Cenedlaethol Cymru pob pedair blynedd, ar sail cyfnod penodol. Yr etholiadau a gynhaliwyd yn 2007 oedd y drydedd gyfres; cynhaliwyd y gyfres gyntaf yn 1999 a’r ail gyfres ym mis Mai 2003.  Sefydlwyd Swyddfa Cymru’r Comisiwn yn 2001 ac fe adroddodd ar etholiadau 2003 a 2007.
1.4 Fe gyhoeddon ni Etholiadau Cynulliad Cenedlaethol Cymru 2007, ein hadroddiad swyddogol, ym mis Gorffennaf 2007. Fe nododd a sylwebodd ein hadroddiad ar brif faterion a ddaeth i’r golwg yn ystod etholiadau mis Mai, gan ganolbwyntio’n arbennig ar weinyddu etholiadau a phrofiad y pleidleisiwr. Mae’r ymgynghoriad hwn yn ymgymryd ag un o’r materion a nodwyd yn yr adroddiad hwnnw.
1.5 Mae’r papur yma’n gofyn am farnau ar fater a nodwyd gan bleidiau gwleidyddol a Swyddogion Canlyniadau Rhanbarthol fel rhan broblematig o’r broses o enwebu ymgeiswyr ar gyfer etholiad.  Mae’n ymwneud â’r gofynion cyfreithiol ar leoliad swyddfeydd asiantau etholiadol rhanbarthol yn etholiadau Cynulliad Cenedlaethol Cymru.
1.6 Mae’r Comisiwn o’r farn y dylid llacio’r cyfyngiadau deddfwriaethol cyfredol ar leoliad swyddfeydd yr asiantau etholiadol rhanbarthol a bydd yn cyflwyno argymhelliad i Ysgrifennydd Gwladol Cymru i ddiwygio’r gyfraith.  Chwilir am farnau ynghylch pa gyfyngiadau a ddylai gael eu gosod yn etholiadau’r Cynulliad yn y dyfodol.
1.7 Mae’r Comisiwn hefyd yn chwilio am farnau ar fater sy’n gysylltiedig â hyn, sef y cwestiwn o bwy all ddosbarthu papurau enwebu ar gyfer pleidiau gwleidyddol ac ymgeiswyr rhestr plaid i Swyddog Canlyniadau Rhanbarthol.
2 Sut i ymateb 
2.1 Os gwelwch yn dda, anfonwch eich ymatebion ynghylch materion sy’n codi yn yr ymgynghoriad hwn erbyn dydd Gwener 4 Ebrill 2008 i:

2.2 Rydym yn croesawu atebion ar bapur, drwy e-bost, neu dros y ffôn.  Er mwyn helpu’r rhai hynny sy’n ymateb, amgaeir ffurflen yn yr Atodiad sy’n atgynhyrchu’r cwestiynau a godwyd yn y papur hwn.  Rydym ni’r un mor debygol o groesawu atebion drwy e-bost, ar bapur neu dros y ffôn sydd ddim yn seiliedig ar y ffurflen hon.
2.3 Bydd Y Comisiwn Etholiadol o bosib yn dymuno cyhoeddi ymatebion i’r papur ymgynghori hwn, neu sicrhau eu bod nhw ar gael ar gyfer archwiliad. Os hoffech chi i’ch ateb neu i’ch enw barhau i fod yn gyfrinachol, os gwelwch yn dda, sicrhewch felly, bod eich ymateb wedi ei farcio’n glir i nodi hynny. 
3 Cefndir: asiantau etholiadol rhanbarthol 
3.1 Caiff etholiadau Cynulliad Cenedlaethol Cymru eu cynnal drwy ddefnyddio’r system aelod ychwanegol (AMS). System gynrychiolaeth gyfrannol gydadferol yw hyn, ble mae gan bob pleidleisiwr ddwy bleidlais.  Mae 40 sedd etholaethol yn y Cynulliad sy’n cael eu hethol drwy ddefnyddio’r system y cyntaf i’r felin. Caiff ugain o Aelodau rhanbarthol y Cynulliad eu hethol drwy ddefnyddio system rhestr plaid a gall hyd at 12 enw gael eu cynnwys ar restr plaid.  Gall ymgeiswyr unigol hefyd sefyll am etholiad mewn rhanbarth.  Mae pob un o’r pum rhanbarth etholiadol yn dychwelyd pedwar o ymgeiswyr.

3.2 Mae gofyn i asiantau etholiadol gael eu hapwyntio yn etholiadau’r Cynulliad, ar y cyd â’r arfer yn etholiadau Senedd y DU ac etholiadau llywodraeth leol. Asiant etholiadol yw’r person sy’n gyfrifol drwy gyfraith am reoli ymgyrch etholiadol ymgeisydd yn gywir.  
3.3 Mewn etholiad rhanbarthol, caiff un asiant etholiadol ei apwyntio i weithredu ar ran pob grŵp o ymgeiswyr rhestr plaid.
 Mae rhaid i ymgeiswyr rhanbarthol unigol gael asiant etholiadol eu hunain.   Gellir enwi ymgeisydd sydd ar restr plaid fel asiant etholiadol ar gyfer yr holl ymgeiswyr sydd ar y rhestr hon. Os na wneir apwyntiad swyddogol, bydd yr ymgeisydd sydd â’r enw cyntaf ar y rhestr yn cael ei apwyntio fel yr asiant etholiadol. Dylid darparu’r Swyddog Canlyniadau Rhanbarthol gyda’r manylion perthnasol, drwy’r ffurflen briodol.
3.4 Gall asiantau etholiadol (ar ran ymgeiswyr rhanbarthol unigol neu grŵp o ymgeiswyr rhestr plaid) hefyd apwyntio dirprwy asiantau etholiadol neu ‘is- asiantau’.
4 Mater: swyddfeydd asiantau etholiad rhanbarthol 
4.1 Yn dilyn etholiadau Cynulliad Cenedlaethol Cymru 2007, fe gododd y pedwar prif blaid wleidyddol bwynt gyda’r Comisiwn Etholiadol a achosodd broblem iddyn nhw mewn perthynas ag apwyntio asiantau etholiadol ar gyfer rhanbarthau etholiadol.
4.2 Ar ôl iddynt gael eu hapwyntio, mae gofyn i’r asiant etholiadol roi eu henw a’u cyfeiriad i’r Swyddog Canlyniadau priodol.  Ar yr un pryd, mae gofyn i bob asiant etholiadol ac is-asiant ddatgan cyfeiriad swyddfa i’r Swyddog Canlyniadau priodol.  Mae’r Gorchymyn sy’n llywodraethu sut y cynhelir etholiadau’r Cynulliad yn nodi bod angen i swyddfa asiant rhanbarthol gael ei leoli yn rhanbarth etholiadol perthnasol y Cynulliad.
 Yn achos prif bleidiau gwleidyddol Cymru fodd bynnag, mae eu prif weithredwyr neu eu hysgrifenyddion cyffredinol fel arfer yn gweithredu fel asiantau ar gyfer y rhestri rhanbarthol.  Mae’r rhain yn gallu darparu cyfeiriadau’r brif swyddfa, ond roedd angen darparu’r cyfeiriadau rhanbarthol hefyd er mwyn cydymffurfio â’r gofynion deddfwriaethol.
4.3 Gofynnodd y Comisiwn am adborth ynghylch y mater yma gan reolwyr rhanbarthol y gwasanaethau etholiadol, a ni dderbyniwyd unrhyw reswm cryf am gadw’r gofyniad, pan fo plaid yn enwebu ymgeiswyr mewn mwy nag un rhanbarth, yn enwedig o ystyried pa mor gyffredin ydyw i gyfathrebu’n electroneg. Pan fo plaid yn enwebu ymgeiswyr o fewn un rhanbarth yn unig, mae’n gwneud mwy o synnwyr i swyddfa’r asiant fod o fewn y rhanbarth.
4.4 Yn adroddiad y Comisiwn ar etholiadau Cynulliad Cenedlaethol Cymru 2007, fe argymhellon ni y dylid llacio’r cyfyngiadau deddfwriaethol cyfredol ar swyddfeydd asiantau etholiadol rhanbarthol ac is-asiantau, ac fe gynigion ni gyflwyno argymhelliad addas i Ysgrifennydd Gwladol Cymru i ddiwygio’r gyfraith.
4.5 Yr ymateb arbennig yr edrychir am farnau arno yw pa gyfyngiadau ar leoliad a ddylai gael eu gosod yn etholiadau’r Cynulliad yn y dyfodol. 
4.6 Mae’r rheoliadau sy’n llywodraethu’r ffordd y mae etholiadau Senedd Ewrop yn cael eu cynnal yn cynnwys darpariaethau ar gyfer apwyntio asiantau etholiadol rhanbarthol ac is-asiantau. Mae rhai paralelau sy’n berthnasol gydag etholiadau’r Cynulliad. Yn Etholiad Senedd Ewrop, gall plaid sy’n sefyll mewn mwy nag un rhanbarth enwebu asiant cenedlaethol.  Gall plaid sy’n sefyll mewn un rhanbarth yn unig enwebu asiant ar gyfer y rhanbarth hwnnw. Gellir apwyntio dirprwy asiantau neu is-asiantau, un ar gyfer pob rhanbarth. Yr unig gyfyngiad ar leoliad y swyddogion yw bod rhaid i’r cyfeiriadau fod yn y DU (neu Gibraltar ar gyfer pleidiau sy’n sefyll yn ardal etholiadol y De Orllewin)
.

4.7 Os mabwysiadir dull tebyg yn etholiadau’r Cynulliad, gallai hynny olygu:
· Gallai plaid wleidyddol sy’n cyflwyno rhestr o ymgeiswyr ar gyfer etholiad mewn mwy nag un rhanbarth etholiadol enwebu asiant etholiadol cenedlaethol i Gymru
· Gallai asiant etholiadol cenedlaethol i Gymru enwebu is-asiant i gael ei apwyntio ym mhob rhanbarth
· Fodd bynnag, os yw plaid wleidyddol yn sefyll mewn un rhanbarth yn unig, mae rhaid i swyddfa asiant rhanbarthol gael ei leoli yn y rhanbarth hwnnw
4.8 Dylid ystyried hefyd p’run ai y dylid cael gofyniad sy’n nodi y dylai lleoliad y swyddfa fod yng Nghymru.  Yn ymarferol, gall pedwar prif blaid wleidyddol Cymru gwrdd â hyn, ond gallai fod yn broblem i bleidiau llai sydd o bosib heb swyddogion llawn amser yng Nghymru ac a hoffai efallai roi cyfeiriad tu allan i’r D.U.  
5
Dosbarthu papurau enwebu rhanbarthol 
5.1 Derbyniodd y Comisiwn adborth gan Reolwyr y Gwasanaethau Etholiadol yn 2007, yn nodi bod y trefniadau ar gyfer dosbarthu papurau enwebu ar gyfer ymgeiswyr rhanbarthol hefyd wedi creu rhywfaint o broblem. Felly, fe hoffem ni farnau hefyd ar p’run ai y dylid diwygio’r darpariaethau perthnasol yn y ddeddfwriaeth.
5.2 Yn etholiadau etholaethol y Cynulliad, gall y papur enwebu gael ei ddosbarthu gan yr ymgeisydd neu gan y swyddog enwebu cofrestredig neu gan yr asiant etholiadol. 
5.3 Mewn etholiad rhanbarthol, gall y papur enwebu ar gyfer ymgeiswyr unigol gael ei ddosbarthu gan yr ymgeisydd neu’r asiant etholiadol.
5.4 Fodd bynnag, mewn etholiad rhanbarthol, dim ond gan swyddog enwebu’r blaid 
  yn unig y gall y papur enwebu ar gyfer ymgeiswyr rhestr plaid gael ei ddosbarthu 
5.5 Fe hoffai’r Comisiwn farnau ar p’run ai y dylid diwygio’r gofyniad hwn i alluogi papurau enwebu i gael eu dosbarthu gan swyddog enwebu neu asiant etholiadol y blaid.
5 Cwestiynau ymgynghori
5.1 Byddai’r Comisiwn Etholiadol yn gwerthfawrogi barnau ar weithredu’r cwestiynau a godwyd yn yr ymgynghoriad hwn.  Efallai yr hoffech chi ystyried: 

· yr effaith ar bleidleiswyr

· yr effaith ar bleidiau gwleidyddol ac ymgeiswyr sy’n sefyll ar gyfer etholiadau Cynulliad Cenedlaethol Cymru yn y dyfodol 

· yr effaith ar gynnal a gweinyddu etholiadau yng Nghymru 
5.2 Dylai pleidiau gwleidyddol sy’n cyflwyno rhestr o ymgeiswyr ar gyfer etholiad mewn mwy nag un rhanbarth etholiadol fedru enwebu asiant etholiadol cenedlaethol i Gymru, fel sy’n digwydd yn etholiad Senedd Ewrop.
Ydych chi’n cytuno?


Ydw

Nac ydw

5.3 Dylai asiantau etholiadol cenedlaethol fedru enwebu dirprwy asiant neu is-asiant i gael eu hapwyntio ym mhob rhanbarth.
Ydych chi’n cytuno?


Ydw

Nac ydw

5.4 Dylai’r ddeddfwriaeth ganiatáu swyddfa asiant etholiadol cenedlaethol i gael ei lleoli tu allan i’r ardal ranbarthol, ond dylai barhau i fod wedi ei lleoli yng Nghymru.  
Ydych chi’n cytuno?


Ydw

Nac ydw

5.5 Dylid diwygio deddfwriaeth i ganiatáu i bapurau enwebu ar gyfer ymgeiswyr rhestr plaid mewn etholiad rhanbarthol gael eu dosbarthu i’r Swyddog Canlyniadau gan asiant etholiadol neu is-asiant.
Ydych chi’n cytuno?


Ydw

Nac ydw

5.6 Mewn etholiad rhanbarthol, dylid dirprwyo’r cyfrifoldeb am ddosbarthu papurau enwebu ar gyfer ymgeiswyr rhestr plaid ar bapur i asiantau etholiadol neu is-asiantau gan swyddog enwebu’r blaid.
Ydych chi’n cytuno?


Ydw

Nac ydw

� Paragraff 37(3), Rhan 3, Gorchymyn Cynulliad Cenedlaethol Cymru (Cynrychiolaeth y Bobl) 2007








� Paragraff 39(2b), Rhan 3, Gorchymyn Cynulliad Cenedlaethol Cymru (Cynrychiolaeth y Bobl) 200


� Rheoliad 35, Rhan 2, Rheoliadau Etholiad Senedd Ewrop 2004 


� Rheol 7(1), Atodlen 5, Gorchymyn Cynulliad Cenedlaethol Cymru (Cynrychiolaeth y Bobl) 2007








